
Эркин фикрлайдиган, ўз фаолияти натижаларини кўра оладиган, динамик ўзгарувчан дунёда 

шахсни тарбиялайдиган педагогларни етиштириш учун биз, албатта, замонавий технологиялар би-

лан бирга, бой маънавий меросимиздан ҳам фойдаланишимиз лозим. Зеро, малакали ва ўз иши-
нинг устаси бўлган, ижодий фикрлайдиган, рақобатбардош кадрларга талаб ҳамиша кучли бўлади. 

Абдиримова Интизор Комиловна (ТВЧДПИ ўқитувчиси; intizorabdirimova@gmail.com) 

ЛОЙИҲАЛАШ ФАОЛИЯТИНИНГ ТАШКИЛИЙ  УСУЛ ВА ВОСИТАЛАРИ 

 

Аннотация. Мазкур мақолада лойиҳалаш методининг пайдо бўлиши, таълим тизимига жо-

рий этиш тамойиллари ҳақида сўз боради. Ўқувчи шахсининг шаклланишида якуний холис ва аниқ 
хулоса ясашга ёрдам беришга  қаратилган лойиҳа таълимининг асосий хусусиятлари, таълим жа-

раёнида қўллаш босқичлари, усул ва воситалари мисоллар ёрдамида акс эттирилган. Ушбу метод-

нинг таълим самарадорлигини яна-да оширишда қўл келиши илмий хулосаланган.  
Аннотация. В статье речь идет о возникновении метода проектирования,  принципах вне-

дрения его в систему образования. Основные черты проектного обучения, направленные на содей-

ствие окончательному объективному и конкретному заключению в формировании личности 

школьника, этапы, методы и средства применения в учебном процессе отражаются на приме-
рах. Научно обосновано применение этого метода для дальнейшего повышения эффективности 

обучения. 

Annotation. The emergence of the design method in this article introduction to the educational 
system about the principles are mentioned. In the formation of the pupil's personality to help to draw a 

final unbiased and clear conclusion the main features of the focused project Education were reflected by 

using examples of the stages, methods and tools of application in the educational process. It is scien-
tifically concluded that this method is used to further enhance the effectiveness of Education. 

Калит сўзлар: лойиҳа, кластер ёндашув, таълим тизими, ўқувчи, инновацион технология, 

инновацион ёндашув, педагогик технология, лойиҳалаш фаолияти, педагогик психология, педаго-

гик таълим.  
Ключевые слова: проект, кластерный подход, образовательная система, читатель, инно-

вационная технология, инновационный подход, педагогическая технология, проектная деятель-

ность, педагогическая психология, педагогическое образование. 
Key words: project, cluster approach, educational system, reader, innovative technology, innova-

tive approach, pedagogical technology, project activity, pedagogical psychology, pedagogical education. 

 

Кейинги йилларда юртимизда юз бераётган кескин янгиланиш ва туб ўзгаришлар инсоният 
ҳаётидаги барча соҳаларни глобаллашув ва интеграциялашув жараёнлари нуқтаи назаридан, янги-

ча қарашлар, тушунчалар ва муносабатлар билан қайта кўздан кечиришни тақозо этмоқда. Ҳозир-

ги кунда бутун дунё бўйлаб ҳар бир соҳада глобаллашув ва интеграция жараёнлари ўз аксини кўр-
сатмоқда. Шу қаторда таълим ҳам давлат сиёсатининг устувор соҳасига айланди ва ушбу соҳада 

таълимни янгича инновацион ғоялар асосида ривожлантириш бўйича ислоҳотлар амалга оширила  

бошлади.  
Жамият ва ҳаётда содир бўлаётган шиддаткор янгиланишлар таълим тизимига ҳам янгича 

инновацион ёндашувни, таълим, фан ва ишлаб чиқариш ўртасидаги интеграция жараёнларини яна-

да тезлаштиришга замин яратади, натижада янгича нновацияларни таълим жараёнига татбиқ этиш 

долзарб масалалар қаторидан жой олди. Бу эса таълим соҳасида тизимли муаммоларни ҳал қилиш, 
янгича метод, шакл, ёндашув ва технологик жараёнлар воситасида амалга ошган ҳолда соҳада си-

фат кўрсаткичини ўсиш жараёнини таъминлайди. 

Замонавий таълим тараққиётида пайдо бўлаётган “Инновацион ёндашув”, “Инновацион фа-
олият”, “Инновацион педагогика” тарздаги тушунчалар эҳтиёжлар асосида келиб чиққан бўлиб, 

уларнинг мақсади таълим соҳасида ўқув-тарбия жараёни натижасини кафолатлайдиган ўзгариш, 

янгиланишлар киритишдан иборат.1 
Бунда асосан ўқув жараёнида анъанавий таълим механизмидан воз кечишга, таълим олувчи-

ларнинг ташаббускорлигини рағбатлантиришга қаратилган ахборот технологияларидан фойдалан-

ган ҳолда ўзаро ҳамкорликда ўрганиш имконини берувчи, ўқувчини шахс бўлиб шаклланишига 

                                                             
1 Маллаев О. Янги педагогик технологиялар. Т., “Фан ва технологиялар”, 2000, 32-бет. 

ёрдам берадиган лойиҳалаш фаолиятини татбиқ этиш, шубҳасиз, самарадор устунликка эгадир. 

Лойиҳалаш фаолиятида турли таълим муассасалари, жамоат ва давлат ташкилотларининг ҳамкор-

лигини назарда тутувчи лойиҳалар асосий ўрин тутади.  
Таълимга лойиҳалаш методининг кириб келиши XIX асрга бориб тақалади, айнан шу даврда 

АҚШда бу усулдан қишлоқ хўжалиги ишчиларини ўқитишда кенг фойдаланилган. Ж.Дьюи эса 

XX аср бошларида лойиҳалаш методини болаларнинг қизиқишларидан келиб чиқиб, уларни йў-
налтиришга асосланган прагматик педагогика таълимотига татбиқ қилган. 1918 йилда Колумбия 

университети қошидаги педагогика коллежи ўқитувчиси Вильям Килпатрик лойиҳалаш методи-

нинг моҳиятига бағишлаб “Лойиҳалаш методи” номли мақолани чоп қилдирди. Муаллифнинг ке-
йинги мақолаларида ушбу атама қуйидагича талқин қилинади: “Лойиҳа” атамаси фаолиятнинг ҳар 

бир имкониятини, тажриба жараёнининг боғлиқлигини англатиши зарур. Бунда мақсад ички омил  

сифатида: 

– фаолиятнинг мақсадини англатади, тажрибага эга бўлиш жараёнини бошқаради; 
– шахснинг ўз  фаолиятини ва ички қобилиятини рўёбга чиқаришга хизмат қилади.1  

Лойиҳалаш методи узлуксизликни таъминлай олмагани ва пухта ўйланмаган метод сифати-

да танқидга учради ва яқин давргача таълим жараёнида қўлланилмасдан келди.    
XX аср бошларигача бу методдан касб-ҳунар мактабларида фойдаланилган, холос.          

Ушбу таълим методини атрофлича таҳлил қилиш қуйидаги натижаларни кўрсатади: 

♦ушбу метод инсонда ижодкорлик хислатларини шакллантириш имконини яратади; 

♦ёш авлодни мустақил ҳаётга тайёрлаш ва малака-кўникмаларни ҳосил қилишга 

замин бўла-ди; 

♦ўқувчиларни меҳнат фаолиятига тайёрлашнинг бир шаклидир; 

♦таълим беришда амалиёт ва назария уйғунлиги воситасидир; 

♦мустақил равишда ўз устида ишлаш орқали мавжуд билимларни мустаҳкамлаш ва 

янгила-рини пухталашнинг асосий негизидир; 

♦ўқитувчи томонидан махсус ишлаб чиқилган ва ўқувчи томонидан мустақил 

бажарилади-ган ҳаракатлар мажмуасидир; 

♦педагогик технологиядир. 
Рус олимлари Ингрид Бем ва Йенс Шнайдер лойиҳалаш фаолияти  ўқувчиларни  маълум бир 

таълим олиш даврида (ўқув йили ёки ярим йиллик) билим олиш ва касбга йўналтириш ишларини 

ташкил этишнинг усули деб ҳисоблайдилар.2 

Лойиҳа методидан фойдаланган ҳолда, турли фаолият турларига тўҳталиб ўтамиз. 

Е.С.Полат лойиҳа методи ёрдамида ишни ташкил қилишнинг маъруза, семинар машғулоти, 
лаборатория ва амалий машғулотлар, лойиҳани ҳимоялаш, курс иши лойиҳалари каби шаклларини 

алоҳида ажратиб кўрсатади. 

Вақт ўтиши билан, лойиҳа методи таълимни баҳолаш, шаклларини белгилаш ва мазмунини 
ташкил қилишда янги йўналишларга эга бўлиб бормоқда. Ўқитиш тизимини фаоллаштириш мақ-

садида педагогика амалиётида жамоавий лойиҳа методидан фойдаланиш мумкин. Ушбу масалалар 

Ч.Майерс ва Т.В.Жонснинг илмий изланишларида ўз аксини топган.  
Ўқувчиларнинг жамоавий лойиҳа  фаолиятининг асосий белгилари қуйидагилардан иборат: 

–бир ўқувчининг бутун гуруҳ олдидаги масъулияти масаланинг ижобий ечимига омил бў-

лади; 

–жамоавий лойиҳани муваффақиятли амалга ошириш учун ҳар бир ўқувчининг билимидан 
келиб чиққан ҳолда, унинг олдига вазифалар қўйиш орқали унинг қобилиятини намоён қилишга 

эришиш мумкин; 

–ўқув топшириғининг мураккаблигидан келиб чиққан ҳолда ўқувчиларни дарс ва дарсдан 
ташқари ҳамкорликдаги фаолияти ташкил этилади; 

–жамоа бўлиб ишлашда нафақат тинглаш ва эслаб қолиш, балки кенгроқ иқтидор ва қоби-

лият талаб қилинади. Бунда ўзаро “ўрганиш ва ўргатиш” усули орқали ҳамкорларнинг фикрларини 

эшитиш ва танқидий қарашларни билдириш кўникмаси шаклланади; 

                                                             
1 Porter М. Competitive Strategy. Techniques for Analyzing Industries and Competitors, Cambridge, 1980, р. 454.   
2 Щербо И. Второе пришествие методапроектов. “Директор школы”, 2003, №3, с. 25 – 32. 

Таълим берувчи бу жараёнда иштирокчига, фаолиятни йўналтирувчига айланади. В.В.Гузеев 

илмий ишларида лойиҳавий таълимни интеграциялашган технология сифатида қарайди ва шу 

ўринда таълим жараёнида лойиҳа методини қўллаш, унда ўқувчи ва ўқитувчи фаолиятининг ўзига 
хос хусусиятларига алоҳида эътибор қаратади (1-жадвал).    

                                                                                               1-жадвал               

Лойиҳа ус-

тида иш-

лашнинг 

босқичлари.

Лойиҳа ус-

тида иш-

лаш босқич-

лари 

Ишларнинг мазмуни Ўқувчилар фаолияти Ўқитувчи фаолияти 

Тайёргар-

лик 

Лойиҳа мавзуси ва мақсадла-

рини аниқлаш 

Мақсадни аниқлайди-

лар. Ўқитувчи билан 

мавзуни муҳокама қи-

либ, зарур  маълумот-
ларни билиб оладилар. 

Лойиҳага ёндашувнинг 

моҳиятини тушунтира-

ди ва ўқувчиларни мақ-

садни тўғри қўйишга ун-
дайди. 

Режалашти

риш 

–маълумотнинг манбалари-

ни аниқлаш; 
–маълумот йиғиш ва таҳлил 

қилишнинг усулларини аниқ-

лаш; 

–якуний хулосаларни тақдим 
қилиш усулларини аниқлаш; 

–жараённи баҳолаш мезон-

лари белгилаш; 
–жамоа аъзолари ўртасида 

вазифаларни тақсимлаш. 

Иш режасини ишлаб 

чиқадилар. 
Топшириқларни белги-

лаб оладилар. 

Ғояларни таклиф қила-

ди, таклифлар кирита- 
ди. 

Изланиш Маълумот йиғиш, оралиқ 

вазифаларни бажариш. Асо-
сий қуроллар, суҳбат, сўров-

нома, кузатиш, тажриба. 

Оралиқ 

топшириқларни ба-
жариш орқали тадқи-

қот ишларини бажа-

ришади. 

Кузатади, маслаҳат 

беради,фаолиятга бил-
восита раҳбарлик қила-

ди.  

Хулоса ва 

якунлаш 

Маълумотни таҳлил қилиш. 

Хулосаларни ясаш. 

Маълумотларни таҳ-

лил қиладилар. 

Кузатади ва маслаҳат 

беради. 

Ҳисобот ёки 

тақдимот 

Якуний ҳисоботни тақдим 

қилишнинг шакллари: оғзаки 
ҳисобот, маълумотларни 

тақдим қилиш орқали оғзаки 

ҳисобот, ёзма ҳисобот. 

Муҳокама қилишади ва 

якуний хулосани тақ-
дим қилишади. 

Эшитади, масалани 

кенгроқ очиб берадиган 
ва ҳар бир иштирокчи-

нинг фаолиятини белги-

лайдиган саволлар бера-
ди. 

Натижалар

ни баҳолаш 

 Ўқувчилар ўзини ва 

жамоани баҳолаш жа-

раёнида қатнашади. 

Ўқувчиларнинг ҳозир-

жавоблиги, маълумот-

лардан ўринли фойдала-
на олиш қобилияти, 

фойдаланилмаган имко-

ниятлари, ҳисоботнинг 
сифатига баҳо беради. 

Аниқ топшириқни бажаришга қаратилган лойиҳани амалга оширишда қўлланиладиган усул 

ва воситалар қуйидаги  жадвалида келтирилади.  

2-жадвал 

Лойиҳавий таълимнинг ташкилий  усул ва воситалари 

Янги маълумотни ўрга-

ниш босқичи 

Лойиҳа устида ишлаш-

нинг босқичлари 

Машғулотни ташкил этишнинг 

шакллари 

Мотивация, мақсадни аниқ-

лаш. 

1. Мақсадни белгилаш. Ҳикоя, суҳбат, маъруза ва ҳ.к. 

Режалаштириш. 2.Таклифларни муҳокама 
қилиш. 

Суҳбат. 

Ҳаракат йўналишини бел-

гилаб олиш. 

3.Ўз-ўзини ўқитиш. 

4.Фаолият йўналишларини 
белгилаш. 

Мустақил иш. 

Ҳаракат (фаолият тури). 5.Изланиш. Мустақил иш, амалиёт, экскурсия, 

амалий машғулот, лаборатория иши. 

Рефлексия. 6.Умумлаштириш ва якун-
лаш 

Семинар, қўшимча маслаҳат. 

Баҳолаш. 7.Муваффақият ва камчи-

ликларни  таҳлил қилиш. 

Суҳбат, қўшимча маслаҳат. 

Коррекция (хатолар усти-
да ишлаш). 

8. Коррекция (хатолар ус-
тида ишлаш). 

 

Юқорида келтирилган лойиҳавий таълимнинг ташкилий тузилмалари лойиҳа устида иш-

лашнинг қуйидаги асосий босқичларини алоҳида ажратиб кўрсатишимизга асос бўла олади: 

1. Лойиҳа фаолиятининг назариясини тўлиқ англаш. 
2. Лойиҳа тузиш. 

3. Тадқиқот фаолияти. 

4. Натижаларни тақдим қилиш. 
5. Рефлексия.  

Юқорида келтирилган  фикрларни умумлаштирган ҳолда хулосага келадиган бўлсак, лойиҳа 

методи ҳар доим мустақил фаолият билан чамбарчас боғлиқликда, амалий ва назарий билимларни 

ўзаро бир-бирини тўлдиришига ёрдам берган ҳолда, лойиҳа иштирокчиларининг ўзаро алоқадор-
лигини белгилаб, ўқувчи шахсининг энг муҳим қирраларини ривожлантиришга имкон яратади, 

муаммонинг ечимига эришиш учун турли усул ва воситалардан фойдаланиш, турли соҳаларга оид 

билимларни умумлаштириш ва таҳлил қилиш имконини ярататиб, шу орқали якуний ҳолис ва 
аниқ хулоса ясашга ёрдам беради. Яна бир томони, лойиҳалаш фаолияти ўқувчининг ўз устида 

ишлаши, маълумот йиғиши, масаланинг ечимини мустақил тарзда излаши  ва билимларини амалда 

қўллай олиш хусусиятларнинг шаклланиши билан аҳамиятли бўлиб, педагогик самарадорликнинг 

яққол ифодаси, десак, бўлади. 
Таълимда лойиҳалаш фаолиятининг самарадорлигини тўлақонли англаган ҳолда, юртимиз-

даги умумтаълим мактабларида ҳам бу методдан фойдаланиш аҳамиятга моликдир.  

                        
Турсунова Шахноза Бердикуловна (преподаватель русского языка  

Самаркандского Государственного архитектурно-строительного института) 

МЕТОДЫ И ИГРЫ В ПРЕПОДАВАНИИ РУССКОГО ЯЗЫКА  

 
Annotatsiya. Maqolada zamonaviy holatning ayrim jihatlari ko‘rib chiqilmoqda. O‘quv faoliyatini 

tashkil etishda qiziqarli va samarali bo‘lgan o‘quv usulidan foydalanish. Turli o‘yinlardan foydalanish 

rus tili nutqini qiziqarli shaklda egallashga xizmat qilmoqda. O‘yin yordamida nutqni rivojlantirish yax-
shi ishlab chiqilmoqda, leksik va grammatik materiallar faollashmoqda, audit qilish, og‘zaki so‘zlash 

ko‘nikmalari rivojlanmoqda. O‘yinlardan rus tili mashg‘ulotlarida foydalanish pedagogga har bir tala-

baning shaxsiy salohiyatini, ularning ijobiy shaxsiy sifatlarini chuqurlashtirishga xizmat qilmoqda. 

Аннотация. В статье рассматриваются некоторые аспекты современного состояния 
обучению русскому языку, в том числе использование игрового метода обучения, как достаточно 

интересного и эффективного в организации учебной деятельности. Использование различных игр 

способствует овладению русской речью в занимательной форме. С помощью игры хорошо отра-
батывается произношение, активизируется лексический и грамматический материал, развива-

ются навыки аудирования, устной речи. Использование игр на занятиях по русскому языку помо-

